
ABSTRAK

Industri pembinaan dikenali sebagai salah satu aktiviti yang berbahaya.
Amalan housekeeping terbaik semasa operasi pembinaan dapat mengurangkan kadar
kemalangan dan kematian serta menjadikan kawasan persekitarannya selamat untuk
orang awam dan juga pekerja. Objektif kajian ini untuk mengkaji amalan terbaik
housekeeping, menilai keadaan semasa housekeeping berdasarkan amalan terbaik
bagi tapak bina terpilih, mengenalpasti faktor dan kesan housekeeping serta membina
senarai semakan housekeeping yang boleh dipraktik di tapak bina. Skop kajian
tertumpu kepada perusahaan kecil dan sederhana yang menceburi sektor komersial
atau perumahan dan kejuruteraan awam sekitar Johor. Dalam kajian ini, satu kaji
selidik lengkap telah diedarkan kepada 32 buah tapak pembinaan terpilih
menggunakan soal selidik terperinci dan senarai semak. Senarai semak terdiri
daripada 15 bahagian berkaitan elemen housekeeping dan dinilai mengikut skala.
Soal selidik terdiri daripada 4 bahagian yang mengandungi pemilihan jawapan pada
skala likert 1-5. Data kemudiannya dianalisis menggunakan kaedah Indeks Relatif
dan analisis kekerapan dengan bantuan Microsoft Excel. Keputusan daripada soal
selidik yang dijalankan menunjukkan sistem pengurusan persekitaran, operasi tapak,
pengurusan pengangkutan dan laluan awam, pengurusan sisa dan Kitar semula serta
perlindungan permukaan dan sumber air bawah tanah merupakan amalan terbaik
housekeeping untuk industri pembinaan. Senarai semak menunjukkan perbezaan
tahap kepentingan antara elemen-elemen housekeeping yang mempengaruhi
komitmen pengurusan di semua peringkat selaras dengan struktur pengurusan dan
tingkah laku. Hasil kajian ini menunjukkan tanggungjawab pihak pengurusan
terutamanya dalam meningkatkan sikap pekerja-pekerja binaan meliputi aspek
keselamatan, kesihatan dan alam sekitar dan mewujudkan budaya amalan

housekeeping yang baik dalam industri pembinaan.

ABSTRACT

The construction industry is known as one of the most hazardous activities.
Best Housekeeping Practices during construction can reducing the high rate of
injuries and fatalities on construction sites and concerned to make the work site and
its surrounding area a safer place for the public as well as the workers. The
objectives of this study are to identify best practices of housekeeping at construction
site, to access current state of housekeeping in selected site based on the best
practices principles, to identify factors and effects of housekeeping at construction
sites and to develop housekeeping checklist that could be practiced at construction
sites. Scope of the study focused on small and medium enterprises into sector
commercial or residential and civil engineering in area Johor, Malaysia. In the
present study, an exhaustive survey was carried out in these 32 project site selected
areas using a standard checklist and a detailed developed questionnaire. The
checklist comprised of 15 elements related to the housekeeping attitude statements
on a 1-5 Likert scale which was distributed to respondents in the construction sector.
The data was analyzed using Relative Index method and frequency analysis with
using Microsoft Excel. The result of the questionnaire survey showed the
environmental management system, site operations, transportation management and
public access, waste management and recycling and the protection of surface and
groundwater resources is best housekeeping practices for the construction industry.
The result of the checklist show the difference of level between element that effect
housekeeping management commitment at all levels in line with the management
structure and behaviour. The findings of the present study revealed invaluable
indications to the construction managers especially in improving the construction
workers attitude towards safety, health and environment and hence good

housekeeping culture in the construction industries.

BAB 1

PENGENALAN

1.1 Pengenalan

Industri pembinaan merupakan industri yang amat penting dalam
menggerakkan pembangunan di Malaysia dan seterusnya menjana perkembangan
ekonomi di negara ini. Industri ini juga perlu mengorak langkah dalam
membangunkan persekitaran binaan yang mampan, mencapai tahap standard yang
tinggi dari segi kualiti, keselamatan dan kesihatan serta amalan alam sekitar.
Namun, kes-kes kemalangan dan pencemaran alam sekitar yang berlaku sejak
kebelakangan ini, kebanyakannya disebabkan oleh aktiviti pembinaan yang tidak
terkawal, telah menjadi satu isu yang penting di mana melibatkan seluruh masyarakat
yang berada di sekitarnya (CIDB, 2009).

Di dalam perkembangan industri pembinaan, Malaysia telah mencatatkan
pertumbuhan yang memberangsangkan pada keempat-empat suku tahunan kewangan
pada tahun 2009 dan suku pertama 2010. la berkembang pada kadar 5.8 peratus
(5.8%) pada keseluruhan tahun 2009 dan sebanyak 8.7 peratus (8.7%) pada suku
pertama 2010 berbanding kadar pertumbuhan keluaran dalam negara kasar (GDP)

sebanyak 10 peratus (10%) pada suku yang sama.



Di dalam unjuran Rancangan Malaysia ke-10 (RMK-10), industri pembinaan
dijangka berkembang pada kadar 3.7 peratus (3.7%) setahun dari tahun 2011
sehingga 2015 berbanding sasaran pencapaian GDP sebanyak 6% setahun di dalam
tempoh yang sama (CREAM dan CIDB, 2010).

Salah satu langkah untuk membantu negara di dalam usaha membangunkan
imej industri pembinaan adalah dengan menyediakan persekitaran kerja yang
selamat. Amalan baik dalam pengurusan mengenai Kesihatan dan Keselamatan dan
Alam Sekitar (HSE) yang lebih efisien dapat membantu semua pihak yang terlibat
dengan aktiviti pembinaan, terutamanya pihak kontraktor supaya bersedia untuk
menangani masalah ini (CIDB, 2009).

Program Kesihatan, Keselamatan dan Persekitaran (HSE) dirancang selaras
dengan kehendak Construction Industry Master Plan (CIMP) bagi memudahkan
industri terutamanya kontraktor untuk mendapat maklumat dan panduan terkini bagi
meningkatkan aspek pengurusan dan amalan baik di tapak bina. Program HSE
merangkumi aktiviti ke arah peningkatan tahap kesedaran amalan baik dalam
keselamatan dan kesihatan pekerjaan di tapak bina serta aktiviti ke arah peningkatan
tahap amalan baik alam sekitar di tapak bina (CIDB, 2009).

1.2  Penyataan Masalah

Apabila membincangkan keselamatan di tapak bina, isu yang dibincangkan
adalah mengenai housekeeping semasa di tapak bina. Pengabaian housekeeping
semasa di tapak, memberi pelbagai kesan kepada proses dan pihak-pihak yang
terlibat dalam industri pembinaan. Isu yang dipertimbangkan adalah housekeeping
mestilah diberi perhatian oleh semua pihak yang terlibat dalam organisasi kerana

housekeeping yang kurang baik boleh menyebabkan kemalangan dan bahaya,



menurunkan produktiviti serta menjejaskan kesihatan dan moral pekerja. Oleh itu,
housekeeping menjadi tanggungjawab pengurusan dan semua pekerja yang terlibat di
tapak pembinaan.

Kualiti, keselamatan dan kesihatan merupakan isu penting dalam industri
pembinaan masa kini. ISO 9000 dengan kadar yang aktif telah dipromosikan dalam
industri pembinaan bagi memastikan kualiti pembinaan yang disiapkan oleh
kontraktor. Selain faktor kualiti, keperluan menyediakan persekitaran kerja yang
selamat tidak boleh dipinggirkan dalam situasi industri pembinaan yang
sememangnya berisiko tinggi. Semakin banyak projek yang kompleks, keselamatan
dan kesihatan menjadi isu penting bagi memastikan keselamatan nyawa, harta benda
dan persekitaran yang bersih (Misnan et al.,2006).

Beribu-ribu pekerja pembinaan mengalami kecederaan setiap tahun berikutan
tergelincir atau tersadung (trip or slip) ketika sedang menjalankan kerja di tapak
pembinaan.  Sekitar seribu yang mengalami patah tulang atau cacat sendi.
Sebahagian besar kemalangan boleh dielakkan jika setiap orang di tempat kerja
mengamalkan budaya kerja yang selamat. Semua pihak sama ada pihak atasan
hingga bawahan iaitu buruh, haruslah menunjukkan minat untuk menjaga tapak
pembinaan agar dalam keadaan baik. Kerja dapat dilakukan dengan cepat, lebih
mudah dan tanpa memberi risiko kecederaan kepada pekerja (National Statistics,
2008).

Visi Industri Pembinaan menyatakan bahawa “Industri Pembinaan Malaysia
akan mencapai ke taraf dunia, inovatif dan menjadi pembekal global yang
berpengetahuan”. Berdasarkan visi ini, syarikat-syarikat pembinaan di Malaysia
sentiasa digalakkan untuk menuju ke arah industri yang “Profesional, Produktif dan
Progresif” manakala “Pengetahuan” merupakan kunci kejayaan untuk mengetahui
amalan terbaik mengenai tatacara, proses dan pengurusan.  Berkongsi dan

mengaplikasikan amalan terbaik juga menganjur ke arah peluang yang luas dan



menjanjikan persaingan jangka panjang yang hebat kepada semua yang terlibat
(Mazlan, 2011).

Housekeeping terbaik boleh dilakukan untuk mengurangkan kos pengeluaran,
meningkatkan produktiviti syarikat dan mengurangkan masalah persekitaran.
Amalan housekeeping terbaik berkaitan dengan langkah-langkah untuk mencegah
kerosakan bahan, meminimumkan sisa, menjimatkan tenaga dan meningkatkan

operasi dan prosedur dalam organisasi.

Biarpun menyedari housekeeping adalah penting, aspek ini kurang yang
menyentuh. Oleh itu, kajian ini mengkaji perkara-perkara berikut:
1.  Apakah amalan housekeeping terbaik yang patut diamalkan di tapak bina?
2. Bagaimanakah keadaan semasa housekeeping di tapak bina berdasarkan
amalan terbaik?
3. Apakah faktor dan kesan yang mempengaruhi housekeeping di tapak bina?

4.  Adakah senarai semakan houskeeping boleh dipraktikan di tapak bina?

1.3  Matlamat dan Objektif

Matlamat kajian ini adalah untuk menyelidik sejauh mana amalan
housekeeping dikalangan kontraktor tempatan selaras dengan Best Housekeeping
Practices. Bagi mencapai matlamat kajian, digariskan beberapa objektif penting

bagi kajian ini iaitu:

1. Mengkaji amalan terbaik housekeeping yang diamalkan ditapak bina.
2. Menilai keadaan semasa housekeeping bagi tapak bina terpilih berdasarkan
amalan terbaik.

3. Mengenalpasti faktor dan kesan housekeeping di tapak bina.



4. Membina senarai semakan housekeeping yang boleh dipraktikkan di tapak

bina.

1.4  Skop Kajian

Terdapat beberapa kajian yang telah dilaksanakan sebelum ini, antaranya
ialah kajian kesedaran staf Universiti Teknologi Malaysia terhadap keselamatan dan
kesihatan di tempat kerja dan pengurusan bahan binaan di tapak bina. Bagi
mencapai objektif kajian, skop kajian tertumpu dalam bidang industri pembinaan di

Malaysia. Skop untuk pengumpulan data tertumpu berdasarkan beberapa aspek iaitu:

1.4.1 Amalan terbaik housekeeping yang dipraktikkan di tapak bina

Kajian tertumpu kepada amalan terbaik housekeeping yang diamalkan oleh
kontraktor semasa di tapak bina.. Housekeeping di tapak bina adalah sangat penting.
Banyak syarikat menyedari bahawa sisa buangan dan kos dapat dikurangkan
sekiranya memberi perhatian kepada prosedur pengeluaran dan pengurusan kualiti
serta isu alam sekitar. Oleh itu, kajian ini adalah penting untuk memastikan amalan

housekeeping dipraktik semasa menjalankan kerja di tapak bina.

1.4.2 Implikasi housekeeping terbaik dalam industri pembinaan

Implikasi yang dihadapi oleh pihak kontraktor adalah besar akibat pengabaian

housekeeping. Namun bagi tujuan akademik, kajian tertumpu kepada faktor dan



kesan housekeeping di tapak bina. Seterusnya membina senarai semak housekeeping
sebagai asas pertama untuk pendekatan yang lebih sistematik bagi meningkatkan

ekonomi dan pembangunan ekologi di tapak pembinaan.

1.5 Kepentingan Kajian

i) Memberi penekanan tentang kepentingan amalan housekeeping
terbaik sebagai kunci kejayaan khasnya kepada industri pembinaan
terutamanya di kalangan kontraktor.

i) Mewujudkan senarai semakan housekeeping yang dapat membantu
kontraktor dalam pengurusan di tapak bina.

iii) Meningkatkan kesedaran mengenai kepentingan sistem pengurusan
housekeeping dalam industri pembinaan.

iv) Menggalakkan pihak yang terlibat dalam industri mengamalkan
amalan-amalan baik housekeeping dalam pengurusan kualiti,

kesihatan dan alam sekitar di tapak bina.

1.6 Metodologi Kajian

Penyelidikan ini menggunakan maklumat primer dan sekunder. Tujuan
utama peringkat ini adalah bagi mendapatkan data-data primer dan sekunder yang
akan digunakan bagi tujuan analisis.  Terdapat dua jenis maklumat yang

dikumpulkan iaitu:

Data primer diperoleh hasil daripada soal selidik. Tujuan soal selidik

dilakukan bagi mendapatkan maklumat mengenai keprihatinan kontraktor dalam



housekeeping di tapak bina. Data sekunder seperti data-data yang diperoleh daripada
artikel, jurnal, buku, kertas kerja persidangan atau seminar, sumber akhbar, dan
sumber Internet berkaitan housekeeping. Dalam menjalankan kajian ini, terdapat
beberapa proses yang terdiri daripada beberapa peringkat. Antaranya ialah:

1) Peringkat Pertama

Kajian literatur ini dibuat bagi mengenalpasti bidang penyelidikan.
Setelah bidang penyelidikan diketahui, tajuk kajian akan ditentukan. Untuk
kajian ini, tajuk telah dikenalpasti. Kajian literatur ini ditumpukan kepada
housekeeping di tapak pembinaan di Malaysia. Proses yang seterusnya
menentukan penyataan masalah kajian ini, menetapkan matlamat dan objektif
kajian serta mengenalpasti skop kajian. Kajian mengenai housekeeping di tapak
pembinaan ini akan dilakukan melalui pembacaan buku, jurnal, kertas kerja

seminar, laporan tahunan dan keratan akhbar.

i) Peringkat Kedua

Pada peringkat kedua ini, ia melibatkan proses perancangan kajian.
Kajian literatur yang dibuat adalah berdasarkan data primer dan data sekunder

yang diperoleh berkaitan housekeeping di tapak bina.

iii) Peringkat Ketiga

Peringkat ketiga ini, kerja-kerja mengumpul dan menyusun maklumat
yang telah diperoleh. Maklumat-maklumat yang diperoleh daripada data primer
dan sekunder akan diolah dan dianalisis untuk penghasilan borang soal selidik
dengan teliti bagi mendapatkan keputusan yang baik. Hasil penemuan daripada
kajian kemudiannya akan dirumuskan dan dipersembahkan dalam bentuk
penulisan. Rajah 1.1 di bawah menunjukkan ringkasan metodologi bagi kajian

ini.



Mengenal pasti Masalah

A 4
Mengenal pasti Topik Kajian
Peringkat 1:
Pemilihan Topik v
Kajian Literatur
A 4
Matlamat, Objektif dan Skop Kajian
Peringkat 2: "
Cadangan Kajian Metodologi Kajian
A 4
Pengumpulan Data
|
v DATA SEKUNDER
DATA PRIMER o Artikel
e Soal Selidik e Jurnal
o Kertas Penyelidikan
e Buku
e Website
Y
) Analisis Data
Peringkat 3:
Pengumpulan Data dan Analisis
A 4

Keputusan, Kesimpulan dan Cadangan

Rajah 1.1:  Carta Alir Metodologi Penyelidikan

